
৫। ভেলুয়া। (১৩৯―২০৭ পৃঃ)




 “ভেলুয়ার” পালাটি পাঁচখণ্ডে সমাপ্ত। প্রথম খণ্ডে শঙ্খপুরের মদন সাধুর কাঞ্চননগরযাত্রা ও তথায় ভেলুয়ার প্রতি অনুরাগসঞ্চার; এই অনুরাগের ফলে উভয়ের মিলন। মদন সাধুর গৃহে প্রত্যাগমন এবং বন্ধুদের নিকট হৃদয়ভাব প্রকাশ; তাহার পিতা সমস্ত জানিতে পারিয়া কাঞ্চননগরে ঘটক প্রেরণ করেন। কৌলীন্যগর্বে ভেলুয়ার পিতা বিবাহ প্রস্তাব প্রত্যাখ্যান করেন।

 দ্বিতীয় খণ্ডে মদনের পুনরায় কাঞ্চননগরযাত্রা এবং ভেলুয়াকে গোপনে শঙ্খপুরে লইয়া আসা। মদনের পিতা মুরাই সাধু এই অপহরণের বৃত্তান্ত জ্ঞাত হইয়া মদনকে গৃহবহিষ্কৃত করিয়া দেন। অতঃপর মদনের ভেলুয়াসহ রাংচাপুরে গমন এবং তথায় তাহাদের প্রতি আবুরাজার দৌরাত্ম্য।

 তৃতীয় এবং চতুর্থ খণ্ডে আবুাজার দৌরাত্ম্যের বিস্তৃত বিবরণ। আবুরাজাকর্ত্তৃক ভেলুয়াকে স্বীয় অন্তঃপুরে আনয়ন। ভেলুয়া তাঁহার নির্বাসিত স্বামীর উপদেশানুসারে বন্ধু হিরণ সাধুর দেশে গমন করেন। বন্ধুর ভেলুয়ার প্রতি লোলুপ দৃষ্টি। হিরণ সাধুর ভগিনী মেনকার সহিত ভেলুয়ার পলায়ন, বিশাল নদী বক্ষে আবুরাজার লোক এবং ভেলুয়ার স্বজনগণের জাহাজদর্শনে ভীতা ভেলুয়া ও মেনকার জলে পতন। একটি সাধুচরিত্র বৃদ্ধবণিক কর্তৃক তাঁহাদের উদ্ধার। মদন সাধুর বিরুদ্ধে হিরণের ষড়যন্ত্র। মেনকার পরামর্শে মদন সাধুর উদ্ধার। বৃদ্ধ সাধুর আশ্রয় হইতে আবুরাজার পুনয়ার ভেলুয়াকে আক্রমণ ও স্বীয় অন্তঃপুরে অবরোধ।

 পঞ্চম খণ্ডে সমস্ত বিপদ উত্তীর্ণ হইয়া চৌগঙ্গায় মদন সাধুর আত্মীয়স্বজনের সাহায্যে ভেলুয়াকে উদ্ধার এবং ভেলুয়ার সহিত বিবাহ। আবুরাজাকে উপযুক্ত শাস্তিপ্রদান।

 আবুরাজা কোনও ঐতিহাসিক ব্যক্তি কিনা বলা যায় না; রাংচাপুর মৈমনসিংহ গীতিকায় প্রথম ভাগ-সংলগ্ন মানচিত্রে প্রদর্শিত হইয়াছে।

 এই পালার গানটিতে বিশেষ কোনও কবিত্ব-সম্পদ আছে বলিয়া মনে হয় না। তবে এই কাহিনীতে প্রসঙ্গ ক্রমে বাণিজ্যের যে সকল বর্ণনা










[image: ]

[image: ]

'https://bn.wikisource.org/w/index.php?title=পাতা:পুর্ব্ববঙ্গ_গীতিকা_(দ্বিতীয়_খণ্ড_দ্বিতীয়_সংখ্যা)_-_দীনেশচন্দ্র_সেন.pdf/১৮&oldid=1758889' থেকে আনীত


					বিষয়শ্রেণী: 	মুদ্রণ সংশোধন করা হয়েছে




				

			
			
		

		
			

		 এই পাতা শেষ সম্পাদিত হয়েছে ০৬:০৭টার সময়, ২৩ জুন ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

